
Çурхи уяв

 3-4-мĕш классенче ирттермелли  уяв  сценарийĕ

Тĕллевĕсем: 1) кайăксемпе ÿсен-тăрансем, чĕр чунсем  çинчен ачасен пĕлĕвне анлăлатасси; 2) вĕренекенсен пуплевне аталантарасси; 3) ачасен пултарулăхне тĕрлĕс  енчен аталантарасси.

Усă курмалли хатĕрсем: кайăксен «тумĕсем», чĕр чунсен «тумĕсем», тĕрлĕ  ÿкерчĕксем.

Вылякансем:  Çеçпĕл (подснежник), Çуркунне, Чакак, вулакансем (икĕ çын), Лантăш (чĕре  курăкĕ), Кукша пуç (одуванчик), Ама курăкĕ (мать-и-мачеха), Упа, Тилĕ, Чĕрĕп, Пакша.

Çеçпĕл. Хаклă ачасем! Паян эпир сирĕнпе çурхи уява паллă тăвăпăр. Çак уявра эпир юрлăпăр, ташлăпăр, сăвăсем калăпăр, кĕскен каласан, савăнăпăр. Пирĕн патра паян — Çуркунне.

1-мĕш вулакан.
Юр ирĕлет, çырма кĕрлет,
хĕвел савăннипе хĕртет.

Вăрман ем-ешĕл тумĕпе
илем кÿрет халь тĕнчене.

2-мĕш вулакан.
Ак  кур: хĕвел пайăркине 
ывăтса ячĕ çĕр çине.

Варсем, уйсем савăннипе

шăрантараççĕ юррине.

Çеспĕл. Питĕ аван савăсем калăрар.  Ачасем, эсир мана тупмалли юмахăн тупсăмне тупма пулăшмăр-ши?

1.Вĕçет — чĕнмест, выртать — чĕнмест, хăçан вилет, ун чух йĕрет. (Юртан шыв пулни)

2. Çулла симĕс тум тăхăнать, кĕркунне cap кĕрĕк тăхăнать. (Вăрман)

3.Чĕрĕп тирĕ пĕркеннĕ,

сивви, ăшши ним те мар. (Чăрăш)
 4.Пурте мана кĕтеççĕ, эп  килнине курсанах пурте тарса пĕтеççĕ. (Çумăр).
Чакак. (вĕçсе тухатъ, хăй пĕр вĕçĕм  чакăлтатать). Сире валли телеграмма илсе килтĕм вăрмантан. (Сумкăран кăларса Çеспĕле парать.)

Çеспĕл. Ачасем, эсир мана каçарсамăр, мана вăрмана чĕнеççĕ.

1-мĕш вулакан. Эпир вара мĕнле? Сирĕнсĕр çурхи уява мĕнле ирттерĕпĕр?!

2-мĕш вулакан. Эпир сире нумай кĕтрĕмĕр. Пурте уява хатĕрлентĕмĕр. Илсе кайăр пире те хăвăрпа пĕрле.

Çеспĕл. Эсир манпала пĕрле пырсан вăрманти чĕр чунсем пурте хăраса тарса пĕтĕç (шухăша каять). Юрĕ эппин, эпĕ сире пурне те чечексем тăвăп.

2-мĕш вулакан. Ура!

Ачасем пурте хаваслăн ташлаççĕ.

Сцена çине Çуркунне тухать. Тепĕр енчен Çеçпĕл чечекĕ тухать. Çуркунне
савăннипе Çеспĕле ыталаса илет.

Çуркунне. Ну, Чакак! Маттур та çав вăл! Шыраса тупрех пулать сана.

Çеçпĕл. Мĕн пулнă  çак? Мĕншĕн кирлĕ пултăм сана?

Çуркунне. Пĕччен ĕлкĕрейместĕп эпĕ. Çулла та  часах çитет. Вăрманти чĕр чунсене тĕрĕслесе тухас пулать. Çуркуннене вĕсем мĕнле кĕтсе илеççĕ? Ыйхăран пурте вăранса пĕтрĕç-ши? Кайаксен йăвисене тĕрĕслес пулать, чĕпĕсем мĕнле-ши? Чĕр чунсем кивĕ тумĕсене хывма ĕлкĕрчĕç-ши? Çеçпĕл, сансăр манăн ĕç тухмасть.

Çеçпĕл. Юрĕ, пулăшăпăр эпир сана. Эпĕ хампа пĕрле сирĕн пата чечексем илсе килтĕм. Пăх-ха мĕн чухлĕ вĕсем, тĕрлĕ тĕслисем!

Залра ачасем лараççĕ, вĕсем тĕрлĕ тум тăханнă.
Çуркунне. Темĕнле питĕ тĕлĕнмелле илемлĕ чечексем ку уçланкăра. Вĕсене тĕрĕслесе пăхас-ха. Чăнах илемлĕ чечексем. Манăн тупмалли юмахсем пур, вĕсем мана тупсăмĕсене тупма пулăшчăр-ха.
1.Юр ирĕлет, шыв чĕрĕлет, кун тăсалать — ку хăçан пулать-ши? {Çуркуннĕ)
2.Алăсăр, пуртăсăр пÿрт хăпарса ларнă .(Йăва)
Çуркунне. Куратăн: эсир чăн-чăн, чечексем, мана пулăшакансем! 
Çеçпĕл, хăшĕнчен пуçлăпăр тĕрĕслеме?

Çеçпĕл. Манран!

Çуркунне. Мĕнле санран?

Çеçпĕл. Эпĕ ÿсен-тăрансенчен тесе каласшăнччĕ.

Çуркунне. (пулĕм еннелле пăхса). Итлĕр!
1.Мĕнле йывăç  чи малтан çулçă кăларать? (Хурăн)

2.Çÿçĕ — симĕс, кĕпи — шурă, вăл пулать илемлĕ... {Хуран)
                           Ачасем «Березка» ташша ташлаççĕ.
Чакак. (вĕçсе тухать, хăй чакăлтатать). Пурне те пĕлетĕп, пур çĕре те вĕçетĕп. Ӳкерчĕксем, ÿкерчĕксем! Хăвăртрах, хăвăрăтрах! Ӳсен-тăрансем сире хăйсем патне чĕнеççĕ (ÿкерчĕксене кăларса  Çуркуннене парать).

Ç у р к у н н е. Тавтапуç! (Пĕр ÿкерчĕкне илсе  пурне  те кăтартать.) Хашĕн патне маларах пырам-ши?

Çуркунне патне, Чĕре курăкĕ, Кукша пус, Ама курăкĕ чупса тухаççĕ. Чечексем пурте сцена айккине ларса тухаççĕ. Çуркунне ÿкерчĕксене кăтартать, кашни чечек хай çинчен каласа кăтартать.

Чĕре курăкĕ.
Чĕре курăкĕ çак эпĕ,

сывлхăлă пулма сĕнеп.

Аслати те кĕç кĕрлерĕ,
 чечексен ятне илтсен.

Кукша пус.
Ӳсетĕп эпĕ пур çĕрте те,

мана курман, пĕлмен çын  çук.

Пĕррехинче манпа туслашрĕ
пыл хурчĕ ятла пĕр чĕр чун.

Ама курăкĕ.
Пуринчен малтан ларатăп 
чечеке эп çуркунне.

Çулсăсем тухса çитсессĕн
 тăкăнаç  ман чечексем.

Çуркунне. Эпĕ ăнлантам, сирĕн пурин те пĕр евĕрлĕ кăткăс ĕç.

Çеçпĕл, кайрамăр хурт-кăпшанкăсем патне. Вĕсем мĕнле хĕл каçрĕç-ши тата?

Сцена сине Упа, Чĕрĕп, Тилĕ, Пакша тухаççĕ.

Упа Çуркуннене кăмалсăррăн кĕтсе илет.

Çуркунне. Сывă -и, Упа тус?! Мĕнле хĕл каçрăн?

Упа. Хĕлĕпех çывăрса начарлансах кайрăм.

Чĕрĕп. Эпĕ те сан пекех çывăрса начарлантăм çав.

Пакша. Манăн хатĕр апатсем нумай пулнă. Эпĕ хĕл каçа выçах ларман.

Тилĕ. Эпĕ выçăпа аптрарăм. Хĕлĕпех шăшипеле çеç пурăнтăм. Начарланасса та начарлантăм çав (чеен ыттисем çине пăхса илет).
Пакша. Ан суй, Тилĕ тус! Эсĕ кашни кунах ял еннелле сукмак тунăччĕ-xa. Пĕррехинче сана йытăсем  чутах тытса  çурмарĕç.

Чĕрĕп. Тĕрĕс! Тĕрĕс! Хам курнă. Пĕрре çеç  те мар!

Тилĕ. Тĕрĕс мар! Ман пирки пурте суя  сăмах сараççĕ.

Чĕрĕп. Упа тус, каласа пар-ха. Эсĕ тата çуркуннене мĕнле кĕтсе илтĕн?

Упа.
                                                                    Пĕр шухашсăр çывăртам, 
çуркуннепе вăрантăм.

Ура вĕçне шыв килсен,

кайăк юррине илтсен.
Чĕрĕп .                                                       Тутлă тĕлĕк куртăн пуль?

Хырăму та выçрĕ пуль
Упа.                                                                  Хырăм выççине пула,
тен  вăрантăм та апла.
Чĕрĕп  .                                         Çуркунне  хăй илемне

                                                        илсе килчĕ — кур, итле

                                                         Кайăк-кĕшĕк вăрманта, 
                                                         йывăç-курăк та кунта.

Упа.                                                    Çуркунне, сана тавах!
                                                            Телей кур эсĕ чăнах.
Пурнăç  патăн эс пире,
илемленчĕ халь тĕнче.

Пурте пĕрле.

Сывă пул эс, Çуркунне!

Вăй-хал халĕ пирĕнте.
Пурте туслă  пулăпăр,
ялан пĕрле пурнăпăр!
Тамара Васильевна Васильева,

Çерпÿ районĕнчи  Михайловкăри пĕтĕмĕшле пĕлÿ  паракан  шкул вĕрентекенĕ
йывăç-курăк та кунта.
